
Ákvæði 1. mgr. þessarar greinar taka aðeins til landbúnaðarvara, sem verð- 
skráðar eru af framleiðsluráði landbúnaðarins. 

7. gr. 
Nú rís ágreiningur um það, hvort greiðsla fellur undir ákvæði 1. gr. þessara 

laga, eða hvort verð á vöru eða verðmæti fellur undir ákvæði 4. gr. laganna, og 
skal þá málinu skotið til ríkisstjórnarinnar, sem fellir á því fullnaðarúrskurð. 

8. gr. 
Fara skal með mál út af brotum gegn lögum þessum að hætti opinberra mála, 

og varða brot sektum 500—-500 000 kr., nema þyngri refsing liggi við samkvæmt 

öðrum lögum. 

9. gr. 
Lög þessi öðlast þegar gildi. 

Gjört að Bessastöðum, 28. ágúst 1956. 

Ásgeir Ásgeirsson. 

(L. S.) 
Hannibal Valdimarsson. 

LÖG 
um ný orkuver og nýjar orkuveitur rafmagnsveitna ríkisins. 

Forseti Ístanns 
gjörir kunnugt: Að ég hef látið fella meginmál laga nr. 16 20. febr. 1956, um 

breyting á lögum nr. 22 1. febr. 1952, um ný orkuver og nýjar orkuveitur 
rafmagnsveitna ríkisins, ásamt lögum nr. 55/1954 inn í hin fyrrnefndu lög 
nr. 22/1952, og gef þau út svo breytt: 

1. gr. 

Ríkisstjórninni er heimilt að fela rafmagnsveitum ríkisins: 

. að virkja Grímsá á Völlum til raforkuvinnslu í allt að 4000 hestafla orkuveri 
og leggja frá orkuverinu aðalorkuveitu til Egilsstaða, Seyðarfjarðarkaupstaðar, 
Neskaupstaðar, Eskifjarðarkauptúns, Búðareyrar í Reyðarfirði og Búðakaup- 
túns. Enn fremur frá Búðakauptúni til Stöðvarfjarðar og frá Egilsstöðum um 
Eiða að Lagarfossi; 

. að virkja Hvammsá eða Selá í Vopnafirði til raforkuvinnslu í allt að 500 hest- 
afla orkuveri og leggja aðalorkuveitu frá orkuveri til Vopnafjarðarkauptúns; 

. að virkja eftirfarandi ár í Vestur-Barðastrandarsýslu: 
a. Fossá í Suðurfjörðum eða Seljadalsá við Bíldudal í allt að 450 hestafla orku- 

veri, 
b. Suðurfossá á Rauðasandi í allt að 850 hestafla orkuveri, 

og leggja frá orkuverunum aðalorkuveitur til Bíldudals, Patreksfjarðar og um 
nálægar byggðir; 

. að virkja Sandá í Þistilfirði til raforkuvinnslu í allt að 2900 hestafla orku- 

veri og leggja frá því aðalorkuveitur til Þórshafnar og Raufarhafnar, eða leggja 
aðalorkuveitu frá Laxárvirkjuninni um Norður-Þingeyjarsýslu; 

6. að virkja Smyrlabjargaá í Austur-Skaftafellssýslu til rafrokuvinnslu í allt 
að 1500 hestafla orkuveri og leggja frá því aðalorkuveitur til Hafnarkauptúns 
og um nálægar byggðir; 

6. að virkja Víðidalsá eða Bergsá í Vestur-Húnavatnssýslu til raforkuvinnslu í 
allt að 1800 hestafla orkuveri og leggja frá því aðalorkuveitu til Hvamms- 

tanga; 

7. að leggja aðalorkuveitu frá Hvolsvelli til Vestmannaeyja; 
8. að leggja háspennulínu frá væntanlegu raforkuveri við Fossá í Fróðárhreppi, 

um Fróðárhrepp og Eyrarsveit, um Helgafellssveit að Hrísum og niður Þórsnes 
til Stykkishólms; 

9. að virkja Lagarfoss á Fljótsdalshéraði í allt að 5300 hestafla orkuveri og 
leggja frá orkuverinu aðalorkuveitu til Egilsstaða, Seyðisfjarðarkaupstaðar, 
Neskaupstaðar, Eskifjarðarkauptúns, Búðareyrar í Reyðarfirði og Búðakaup- 
túns; 

10. að virkja Haukadalsá í Dalasýslu í allt að 500 hestafla orkuveri til vinnslu 
raforku handa fimm syðstu hreppum Dalasýslu; 

11. að virkja Múlaá í Geiradalshreppi í allt að 500 hestafla orkuveri til vinnslu 
raforku handa nálægum hreppum eða leggja aðalorkuveitu frá orkuverinu við 
Þverá í Steingrímsfirði til Króksfjarðarness, til þess að veita þaðan raforku 
um nálæga hreppa og suður um Dalasýslu, enda sé tryggt, að eftir sem áður 
sé nægileg raforka fyrir orkusvæði Þverár í Strandasýslu; 

12. að leggja aðalorkuveitu frá Laxárvirkjun í Suður-Þingeyjarsýslu til Fljótsdals- 
héraðs til að tengja saman orkuveitusvæði Norðurlands og Austurlands; 

13. að leggja aðalorkuveitu um Gönguskörð til Húnavatnssýslu til að tengja saman 
Gönguskarðsárvirkjunina og Laxárvatnsvirkjunina: 

14. að leggja aðalorkuveitu frá Hvolsvelli að Skógaskóla; 
15. að gera ráðstafanir til að auka flutningsgetu eldri aðalorkuveitna. 

2. gr. 
Ríkisstjórninni heimilast að taka lán fyrir hönd ríkissjóðs eða ábyrgjast lán, sem 

rafmagnsveitur ríkisins taka, að upphæð allt að 130 millj. kr., til greiðslu kostnaðar 
þeirra mannvirkja, sem um getur í 1. gr. laga nr. 22/1952, með síðari breytingum. 
Af þeirri upphæð má taka nokkurn hluta eða hana alla sem lán úr raforkusjóði, 
samkvæmt 1. lið 35. gr. raforkulaganna. 

ð. gr. 
Framkvæmdir samkvæmt 1. gr. mega ekki hefjast, nema fyrir liggi nákvæmar 

kostnaðaráætlanir um virkjanirnar og tryggt hafi verið nægilegt fé til framkvæmd- 
anna. 

4. gr. 
Um stofnun og rekstur þessara orkuvera og þeirra orkuveitna, sem um ræðir Í 

lögum þessum, fer að öðru leyti eftir ákvæðum raforkulaga, nr. 12 2. apríl 1946. 

5. gr. 
Lög þessi öðlast þegar gildi. 

Gjört í Reykjavík, 8. maí 1956. 

Ásgeir Ásgeirsson. 
(L. S.) 

Steingrímur Steinþórsson.


